
                   Ilulissat,  18. juuli  2016 

 

Inatsisartut suleriaasiat § 37 malillugu, immikkoortoq 1 naapertorlugu matumuuna 

Naalakkersuisunut apeqqut imaattoq saqqummiuppara: 

 

Naalakkersuisunut apeqqut: 

1. Siusinaartumik sulisinnaajunnaarnersiutillit pillugit aaqqissuusseqqinneq juli 

aallaqqaataaniit 2016 atuutilersoq maannamut inuiaqatigiinnut ataatsimut 

katillugu qanoq aningaasanngorlugu naleqarpa ? 

2. Immikkut suliani siuliani eqqartorneqartut pillugit naammagittaalliortarfimmik 

pilersitsinissaq, tassungalu atatillugu ingerlatsinissaq qanoq akeqassava? 

3. Akuerineqarlutik siusinaartumik sulisinnaajunnaarnersiuteqarsimasut, 

tigusartakkaminnik piiaaffigineqartut tamarmik nakorsamiit 

naliliiffigeqqinneqarsimappat ? 

4. Nalinginnaasumik utoqqalinersiallit, aaqqissuusseqqinneq nutaaq malillugu 

aningaasatigut ajornerusumik inissisimalersimasut pillugit Naalakkersuisut qanoq 

iliuuseqarpat/iliuuseqarniarpat ? 

(Inatsisartunut  ilaasortaq, Anthon Frederiksen,  Partii Naleraq) 

Tunngavilersuut: 

 

Siusinaartumik sulisinnaajunnaarnersiutillit maannamut tusagassiuutitigut nalunaarutit 

aallaavigalugit inuit 100 tungaannut julip aallaqqaataaniit  pisartagaarutsinneqarsimapput. 

Aaqqissuusseqqinnermi ilaatigut piumasaqaataavoq, siusinaartumik 

sulisinnaajunnaarnersiutillit 60-it inorlugit ukiullit ukiut tallimakkaarlugit sulisinnaassusaat 

nakorsamiit naliliiffigineqartassasoq.  

Taamaammat soqutiginarpoq, inuit qulaani taaneqartut ilumut tamarmik sulisinnaassusaasa 

appariarsimanerat imaluunniit pitsanngoriaateqarsimanerat nakorsamiit 

naliliiffigineqarsimanersoq ? 

Aamma nalinginnaasumik utoqqalinersiutillit pillugit aaqqissuusseqqinnerup kingunerisaanik 

utoqqaat ilaasa aningaasatigut ajorseriaateqarsimanerat maannamut ilisimaneqalereerpoq, 

taamaattumik taakkununnga tunngasut Naalakkersuisuniit qanoq 

iliuuseqarfiginiarneqarnersoq paaserusupparput? 

Ullut suliffiit qulit qaangiutinnginnerani akineqarnissara kissaatigaara. 


